
AZƏRBAYCAN RESPUBLİKASI 

NAZİRLƏR KABİNETİNİN QƏRARI
№ 373 				     Bakı şəhəri, 28 avqust 2019-cu il

Azərbaycan Respublikası Nazirlər Kabinetinin 2001-ci il 1 mart tarixli 52 nömrəli Qərarı 
ilə təsdiq edilmiş “Vətəndaşlıq vəziyyəti aktlarının qeydiyyat kitablarının formaları və bu ki-
tablardakı qeydlər əsasında verilən şəhadətnamələrin formaları”nda və 2003-cü il 31 oktyabr 
tarixli 145 nömrəli Qərarı ilə təsdiq edilmiş “Vətəndaşlıq vəziyyəti aktlarının dövlət qeydiyya-
tı Qaydası”nda dəyişiklik edilməsi haqqında

Azərbaycan Respublikası Konstitusiyasının 119-cu maddəsinin səkkizinci abzasını rəhbər tuta-
raq Azərbaycan Respublikasının Nazirlər Kabineti QƏRARA ALIR:

1. Azərbaycan Respublikası Nazirlər Kabinetinin 2001-ci il 1 mart tarixli 52 nömrəli Qərarı 
(Azərbaycan Respublikasının Qanunvericilik Toplusu, 2001, № 3, maddə 209; 2002, № 3, maddə 
148, № 10, maddə 635; 2005, № 7, maddə 678; 2006, № 5, maddə 472, № 10, maddə 902; 2010, 
№ 3, maddə 264; 2012, № 12, maddə 1360; 2014, № 12, maddə 1662; 2017, № 12 (II kitab), 
maddə 2526; 2018, № 12 (II kitab), maddə 2737) ilə təsdiq edilmiş “Vətəndaşlıq vəziyyəti aktları-
nın qeydiyyat kitablarının formaları və bu kitablardakı qeydlər əsasında verilən şəhadətnamələrin 
FORMALARI”nda aşağıdakı dəyişiklik edilsin:

1.1. 1-8 nömrəli əlavələrdə “kargüzar” sözü “mütəxəssis (kargüzar)” sözləri ilə əvəz edilsin;
1.2. 7 nömrəli əlavə üzrə:
1.2.1. 11-ci bənd aşağıdakı redaksiyada verilsin:

11 Ər-arvadın “___” __________________ 20___ il tarixli birgə ərizəsi

Nikahın pozulması haqqında _____________________ rayon (şəhər) məhkəməsinin “___” 
___________ 20___ il tarixli ___________ nömrəli qətnaməsi.
Qətnamənin qanuni qüvvəyə mindiyi tarix “___” ___________ 20___ il 
18 yaşa qədər ümumi uşaqlarının sayı _______
Ərin (arvadın) xəbərsiz itkin düşmüş, yaxud fəaliyyət qabiliyyəti olmayan hesab edilməsi 
barədə _________ rayon (şəhər) məhkəməsinin
“___” ___________ 20___ il tarixli ___________ nömrəli qətnaməsi.
Qətnamənin qanuni qüvvəyə mindiyi tarix “___” ___________ 20___ il

1.3. 14 nömrəli əlavə üzrə:
1.3.1. mətndən “Vətəndaş” sözü (hər üç halda) çıxarılsın;
1.3.2. “ilə olan nikah ləğv edilmişdir, bu barədə nikahın ləğv edilməsi” sözləri “nikahı _________

_________________________________
 (onların razılığına, ərin (arvadın) ərizəsinə, nikahın pozulması haqqında qətnamə
___________________________________əsasən pozulmuşdur.
 çıxarmış məhkəmənin adı və qətnamənin çıxarıldığı tarix)
Nikaha “___”__________ 20__ il tarixində xitam verilmişdir.
Bu barədə nikahın pozulması” sözləri ilə əvəz edilsin;
1.3.3. “ləğv olunandan” sözləri “pozulduqdan” sözü ilə əvəz edilsin.
2. Azərbaycan Respublikası Nazirlər Kabinetinin 2003-cü il 31 oktyabr tarixli 145 nömrəli Qərarı 

(Azərbaycan Respublikasının Qanunvericilik Toplusu, 2003, № 10, maddə 627; 2005, № 7, maddə 
678; 2006, № 2, maddə 185, № 4, maddə 378, № 5, maddə 470, № 9, maddə 819, № 10, maddə 
902; 2007, № 5, maddə 546, № 10, maddə 1026; 2008, № 2, maddə 114; 2010, № 7, maddə 
700; 2011, № 7, maddə 737; 2012, № 2, maddə 178, № 11, maddələr 1203, 1212, № 12, maddə 
1359; 2013, № 3, maddə 348, № 5, maddə 580; 2014, № 5, maddə 554, № 8, maddə 1005; 2015, 
№ 5, maddə 669; 2016, № 2 (II kitab), maddə 389, № 7, maddə 1343, № 9, maddə 1585, № 11, 
maddə 1976; 2017, № 7, maddə 1499, № 12 (II kitab), maddələr 2525, 2760; 2019, № 3, maddə 
516, № 4, maddələr 763, 781) ilə təsdiq edilmiş “Vətəndaşlıq vəziyyəti aktlarının dövlət qeydiyyatı 
Qaydası”nın 5.9.5-ci yarımbəndinin sonunda nöqtə işarəsi nöqtəli vergül işarəsi ilə əvəz edilsin və 
aşağıdakı məzmunda 5.9.6-cı yarımbənd əlavə edilsin:

“5.9.6. məhkəmənin qətnaməsi əsasında nikahın pozulması qeydə alınarkən, nikahın po-
zulması haqqında akt qeydində və şəhadətnamədə nikaha xitam verilmə tarixi kimi məhkəmə 
qətnaməsinin qanuni qüvvəyə mindiyi gün göstərilir.”.

Novruz MƏMMƏDOV  
Azərbaycan Respublikasının Baş Naziri

AZƏRBAYCAN RESPUBLİKASI 
NAZİRLƏR KABİNETİNİN QƏRARI

№ 376 				     Bakı şəhəri, 30 avqust 2019-cu il

Azərbaycan Respublikası Nazirlər Kabinetinin 2018-ci il 19 fevral tarixli 54 nömrəli 
Qərarı ilə təsdiq edilmiş “İslam Əməkdaşlıq Təşkilatına üzv dövlətlərin vətəndaşları üçün 
Azərbaycan Respublikasının ali təhsil müəssisələrində təhsil qrantının verilməsi Qaydaları, 
o cümlədən təhsil qrantının məbləği”ndə dəyişiklik edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikası Təhsil Nazirli-
yinin təklifinə əsasən Azərbaycan Respublikası-
nın Nazirlər Kabineti QƏRARA ALIR:

Azərbaycan Respublikası Nazirlər Kabineti-
nin 2018-ci il 19 fevral tarixli 54 nömrəli Qərarı 
(Azərbaycan Respublikasının Qanunvericilik 
Toplusu, 2018, № 2, maddə 358, № 11, maddə 
2433) ilə təsdiq edilmiş “İslam Əməkdaşlıq 
Təşkilatına üzv dövlətlərin vətəndaşları 
üçün Azərbaycan Respublikasının ali təhsil 
müəssisələrində təhsil qrantının verilməsi Qay-
daları, o cümlədən təhsil qrantının məbləği”ndə 
aşağıdakı dəyişikliklər edilsin:

1. 2.1-ci bəndin birinci cümləsi aşağıdakı 
redaksiyada verilsin:

“Təhsil qrantı dövlət hesabına ödənilən 
təhsil haqqı, viza, qeydiyyat, aylıq təqaüd, tibbi 
yardım və beynəlxalq nəqliyyat xərclərini əhatə 
edir.”.

2. 2.3-cü bənddə “Nəqliyyat” sözü 

“Beynəlxalq nəqliyyat” sözləri ilə əvəz edilsin.
3. 3.2.2-ci yarımbəndin birinci cümləsinə 

və üçüncü cümləsinə hər iki halda “nəqliyyat” 
sözündən əvvəl “beynəlxalq” sözü əlavə edilsin, 
ikinci cümləsində “Nəqliyyat” sözü “Beynəlxalq 
nəqliyyat” sözləri ilə əvəz edilsin.

4. Həmin Qaydalara əlavə - “İslam 
Əməkdaşlıq Təşkilatına üzv dövlətlərin 
vətəndaşları üçün Azərbaycan Respublikasının 
ali təhsil müəssisələrində verilən təhsil qrantının 
məbləği” üzrə:

4.1. “(viza, qeydiyyat, yataqxana və ya 
mənzil kirayəsi, gündəlik qidalanma, zəruri 
tədris ədəbiyyatı ilə təminat, nəqliyyatdan 
(taksi xidmətindən başqa) istifadə, kommunal 
xidmətlər, ildə bir dəfə ölkələrinə gediş və gəliş)” 
sözləri çıxarılsın;

4.2. “Qeyd”də “nəqliyyat” sözü “beynəlxalq 
nəqliyyat” sözləri ilə əvəz edilsin.

Novruz MƏMMƏDOV  
Azərbaycan Respublikasının Baş Naziri

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 378				     								        Bakı şəhəri, 30 avqust 2019-cu il

Azərbaycan Respublikası Nazirlər Kabinetinin “Azərbaycan Aqrar-Elm Mərkəzinin və onun 
tabeliyindəki elmi-tədqiqat institutlarının strukturunun təkmilləşdirilməsi haqqında” 2015-ci il 17 
aprel tarixli 109 nömrəli və “Azərbaycan Respublikası Kənd Təsərrüfatı Nazirliyinin strukturuna 
daxil olmayan tabeliyindəki qurumların Siyahısı”nın təsdiq edilməsi haqqında” 2018-ci il 19 dekabr 
tarixli 549 nömrəli qərarlarında dəyişiklik edilməsi barədə

“Azərbaycan Respublikası Kənd Təsərrüfatı Na-
zirliyinin tabeliyindəki Tərəvəzçilik Elmi -Tədqiqat 
İnstitutunun fəaliyyətinin təkmilləşdirilməsi 
barədə” Azərbaycan Respublikası Prezidentinin 
2019-cu il 20 iyun tarixli 748 nömrəli Fərmanının 
3.2-ci bəndinin icrasını təmin etmək məqsədilə 
Azərbaycan Respublikasının   Nazirlər Kabineti   
QƏRARA ALIR:

1. “Azərbaycan Aqrar-Elm Mərkəzinin və onun 
tabeliyindəki elmi-tədqiqat institutlarının strukturu-

nun təkmilləşdirilməsi haqqında” Azərbaycan Res-
publikası Nazirlər Kabinetinin 2015-ci il 17 aprel 
tarixli 109 nömrəli Qərarının (Azərbaycan Respubli-
kasının Qanunvericilik Toplusu, 2015, № 4, maddə 
476; 2018, № 8, maddə 1805) 6-cı hissəsində 
“Nazirliyinin Tərəvəzçilik Elmi-Tədqiqat İnstitutu” 
sözləri “Nazirliyinin tabeliyində Tərəvəzçilik Elmi 
Tədqiqat İnstitutu publik hüquqi şəxs” sözləri ilə 
əvəz edilsin.

2. Azərbaycan Respublikası Nazirlər Kabineti-

nin 2018-ci il 19 dekabr tarixli 549 nömrəli Qərarı 
(Azərbaycan Respublikasının Qanunvericilik Toplu-
su, 2018, № 12 (II kitab), maddə 2745; 2019, № 3, 
maddə 524) ilə təsdiq edilmiş “Azərbaycan Res-
publikası Kənd Təsərrüfatı Nazirliyinin strukturuna 
daxil olmayan tabeliyindəki qurumların Siyahısı”nda 
aşağıdakı dəyişikliklər edilsin:

2.1. 1.8-ci bənd ləğv edilsin;
2.2. 3.1-ci bəndin sonunda nöqtə işarəsi 

nöqtəli vergül işarəsi ilə əvəz edilsin və aşağıdakı 
məzmunda 3.2-ci bənd əlavə edilsin:

“3.2. “Tərəvəzçilik Elmi-Tədqiqat İnstitutu” pub-
lik hüquqi şəxs.”.

Novruz MƏMMƏDOV  
Azərbaycan Respublikasının Baş Naziri

AZƏRBAYCAN RESPUBLİKASI 
NAZİRLƏR KABİNETİNİN QƏRARI

№ 377 				     Bakı şəhəri, 30 avqust 2019-cu il

Azərbaycan Respublikası Nazirlər Kabinetinin 2018-ci il 19 mart tarixli 107 nömrəli Qərarı 
ilə təsdiq edilmiş “Qoşulmama Hərəkatına üzv dövlətlərin vətəndaşları üçün Azərbaycan 
Respublikasının ali təhsil müəssisələrində təhsil qrantının verilməsi Qaydaları, o cümlədən 
təhsil qrantının məbləği”ndə dəyişiklik edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikası Təhsil Nazirli-
yinin təklifinə əsasən Azərbaycan Respublikası-
nın Nazirlər Kabineti QƏRARA ALIR:

Azərbaycan Respublikası Nazirlər Kabi-
netinin 2018-ci il 19 mart tarixli 107 nömrəli 
Qərarı (Azərbaycan Respublikasının Qanun-
vericilik Toplusu, 2018, № 3, maddə 617, № 
11, maddə 2433) ilə təsdiq edilmiş “Qoşulma-
ma Hərəkatına üzv dövlətlərin vətəndaşları 
üçün Azərbaycan Respublikasının ali təhsil 
müəssisələrində təhsil qrantının verilməsi Qay-
daları, o cümlədən təhsil qrantının məbləği”ndə 
aşağıdakı dəyişikliklər edilsin:

1. 2.1-ci bəndin birinci cümləsi aşağıdakı 
redaksiyada verilsin:

“Təhsil qrantı dövlət hesabına ödənilən 
təhsil haqqı, viza, qeydiyyat, aylıq təqaüd, tibbi 
yardım və beynəlxalq nəqliyyat xərclərini əhatə 
edir.”.

2. 2.3-cü bənddə “Nəqliyyat” sözü 

“Beynəlxalq nəqliyyat” sözləri ilə əvəz edilsin.
3. 3.2.2-ci yarımbəndin birinci cümləsinə 

və üçüncü cümləsinə hər iki halda “nəqliyyat” 
sözündən əvvəl “beynəlxalq” sözü əlavə edilsin, 
ikinci cümləsində “Nəqliyyat” sözü “Beynəlxalq 
nəqliyyat” sözləri ilə əvəz edilsin.

4. Həmin Qaydalara əlavə - “Qoşulma-
ma Hərəkatına üzv dövlətlərin vətəndaşları 
üçün Azərbaycan Respublikasının ali təhsil 
müəssisələrində verilən təhsil qrantının 
məbləği” üzrə:

4.1. “(viza, qeydiyyat, yataqxana və ya 
mənzil kirayəsi, gündəlik qidalanma, zəruri 
tədris ədəbiyyatı ilə təminat, nəqliyyatdan 
(taksi xidmətindən başqa) istifadə, kommunal 
xidmətlər, ildə bir dəfə ölkələrinə gediş və gəliş)” 
sözləri çıxarılsın;

4.2. “Qeyd”də “nəqliyyat” sözü “beynəlxalq 
nəqliyyat” sözləri ilə əvəz edilsin.

Novruz MƏMMƏDOV  
Azərbaycan Respublikasının Baş Naziri

Daxili işlər naziri Şəkidə vətəndaşları qəbul edib

Daxili İşlər Nazirliyi-
nin mətbuat xidmətindən 
AZƏRTAC-a bildiriblər 
ki, qəbulda Şəki də daxil 
olmaqla Balakən, Qax, 
Oğuz, Zaqatala və Qəbələ 
şəhər və rayonlarının 
sakinlərindən, eyni za-
manda, həmin bölgədə 
məskunlaşmış qaçqın və 
məcburi köçkünlərdən 
müraciət edən 18 nəfər 
iştirak edib. 

Vətəndaşları şəxsən 
dinləyən nazir onları na-
rahat edən problemlərin 
operativ şəkildə, mövcud 
qanunvericiliyə uyğun 
həlli üçün aidiyyəti baş 
idarə və xidmət rəislərinə 
konkret tapşırıqlar ve-
rib. Müraciətlərin böyük 
əksəriyyəti elə yerindəcə 
öz həllini tapıb, polisin 
fəaliyyətinə aid olmayan 
ərizələrin aidiyyəti üzrə 
digər dövlət orqanlarına 

göndəriləcəyi nəzərə çatdı-
rılıb.

Tədbirdə iştirak edənlər 
göstərilən diqqət və qayğıya, 
bölgələrdə mütəmadi olaraq 
vətəndaşların qəbulunun 

təşkilinə, icra orqanları-
nın rəhbərləri tərəfindən 
müraciətlərinə operativ 
münasibətə və həssas yana-
şılmasına görə dövlətimizin 
başçısına minnətdarlıq 

edib, onun ölkəmizin sürətli 
inkişafına yönəlmiş ardıcıl, 
məqsədyönlü və qətiyyətli 
siyasi kursunu hər zaman 
dəstəkləyəcəklərini vurğula-
yıblar.

Azərbaycan Respublikasının Prezidenti İlham 
Əliyevin tapşırığına əsasən, mərkəzi icra 
hakimiyyəti orqanları rəhbərlərinin şəhər və 

rayonlarda vətəndaşların qəbulu cədvəlinə uyğun olaraq, 
Daxili işlər naziri, general-polkovnik Vilayət Eyvazov 
avqustun 31-də Şəki Şəhər-Rayon Polis Şöbəsində 
daxili işlər orqanlarının fəaliyyəti və səlahiyyəti ilə bağlı 
məsələlərlə əlaqədar növbəti qəbul keçirib. 

Müdafiə Nazirliyinin mətbuat 
xidmətindən AZƏRTAC-a bildiriblər 
ki, Azərbaycan Respublikasının 
Prezidenti, Silahlı Qüvvələrin Ali Baş 
Komandanı İlham Əliyevin tapşırığına 
əsasən orduda aparılan islahatlar, o 
cümlədən hərbi qulluqçuların sosial-
məişət şəraitinin yaxşılaşdırılması 
məsələlərinə toxunan Müdafiə 
naziri hərbi hissələrin müasir silah-
sursatla təmin edilməsi və döyüş 
hazırlığının daim yüksək səviyyədə 
saxlanılmasının Azərbaycan 
Ordusunun güclənməsində və 
torpaqlarımızın işğaldan azad 
edilməsində əhəmiyyətli rol 
oynayacağını qeyd edib. Nazir bu 
istiqamətdə fəaliyyətlərin yüksələn 
templə davam etdiriləcəyini bildirib.

Müdafiə naziri intensiv döyüş 
hazırlığı ayının yekunlarını təhlil 
edərək bütün hərbi hissələrdə, 
xüsusilə ön xətdə yerləşən 
bölmələrdə döyüş fəaliyyəti ilə 
əlaqədar həyata keçirilən tədbirlərin 

keyfiyyətinin yüksəldiyini qeyd edib.
Nazir növbəti aylarda qoşun 

növləri, birlik, birləşmə və hərbi 
hissələrdə döyüş hazırlığı üzrə 
təşkil olunan məşqlərin və təlimlərin 
sayının artırılması, onların direktiv 
və təlimatlara uyğun daha səmərəli 
təşkili, eləcə də şəxsi heyətin 
peşəkarlığının yüksəldilməsinə 
yönəlmiş digər tədbirlərin keçirilməsi 
ilə bağlı tələblərini müşavirə 
iştirakçılarına çatdırıb.

General-polkovnik Z.Həsənov, 
həmçinin dağlıq və çətin relyefli 
ərazilərdə döyüş növbətçiliyi aparan 
bölmələr üçün maddi-texniki təminat 
ehtiyatlarının yaradılması, hərbi 
qulluqçuların təhlükəsizliyinin təmin 
edilməsi, mövqelərdə, strateji 
kommunikasiya xətlərində, daşınma 
yollarında mühəndis-istehkam 
işlərinin daha keyfiyyətli aparılması 
və digər vacib məsələlərlə əlaqədar 
vəzifəli şəxslərə müvafiq göstərişlər 
verib.

Müdafiə naziri qarşıdakı aylarda 
Azərbaycanda keçirilməsi nəzərdə 
tutulan beynəlxalq və cəbhəboyu 
zonada yerləşən hərbi hissələrdə 
planlaşdırılan digər genişmiqyaslı 
təlimlərə hazırlıqla bağlı əmr və 
sərəncamların yüksək səviyyədə 
icrasını tələb edib.

Avqustun 31-də Mərkəzi Komanda Məntəqəsində müdafiə 
naziri, general-polkovnik Zakir Həsənovun rəhbərliyi ilə 
nazir müavinləri, qoşun növləri komandanları, baş idarə, 

idarə və xidmət rəislərinin, birlik komandirlərinin iştirakı, eləcə də 
videobağlantı vasitəsilə cəbhə bölgəsində yerləşən birləşmələrin 
komandirləri və digər məsul zabitlərin də cəlb olunması ilə 
xidməti müşavirə keçirilib.

Paşinyan barıt çəlləyi üstündə “rəqs edir”
�� Bu gün Cənubi Qafqazın ən təhlükəli problemlərindən olan Ermənistan-

Azərbaycan, Dağlıq Qarabağ münaqişəsi  region üçün potensial “barıt 
çəlləyi”dir. Bu fikirləri “Xalq qəzeti”nə Bakı Politoloqlar Klubunun rəhbəri, 
siyasi elmlər üzrə fəlsəfə doktoru Zaur Məmmədov bildirib.

 Z. Məmmədov qeyd edib ki, bu gün planetin 
bütün qitələrində  təkcə münaqişə tərəflərinin deyil, 
eyni zamanda, qlobal güclərin yanaşmaları  da 
maraq kəsb edir.  Odur ki, münaqişənin həlli, eləcə 
də xalqların taleyi həm üz-üzə dayanan tərəflərdən, 
həm də qlobal güclərin yanaşmasından asılıdır. 
Təəssüflər olsun ki, Ermənistan – Azərbaycan, 
Dağlıq Qarabağ münaqişəsi  30 ilə yaxındır öz 
həllini tapmır. Buna səbəb Ermənistanın ayrı-
ayrı siyasi liderləridir. Özünü demokrat adlan-
dıran Nikol Paşinyanın hakimiyyətə gəlişindən 
sonra, əslində, ölkədə ara qarışıb, məzhəb itib.  
Ermənistanda baş verən ictimai-siyasi proseslər, 
daxili çəkişmələr, sosial və iqtisadi gərginlik Nikol 
Paşinyanı münaqişənin həlli ilə bağlı daha sərt 
mövqedən çıxış etməyə vadar edir. Elə onun özü 
də populist siyasətçilərdəndir. Halbuki, o, bir il  
əvvəl münaqişənin həlli ilə bağlı tamamilə fərqli 
mövqedə idi. Sonradan mövqeyini dəyişdi və 
işğal altında olan ərazilərimizdə separatçı rejimin 
danışıqlarda iştirak etməsi məsələsini qaldırdı. 
Lakin indi işğal edilmiş Azərbaycan torpaqlarının 
Ermənistana birləşdirilməsi – “miatsum” şüarları ilə 
çıxış etməkdədir.  

Hamıya məlumdur ki, “miatsum” keçən 
əsrin 80-ci illərinin sonlarında – Qarabağda və 

İrəvanda mitinqlərdə tez-tez səslənən şüarlar-
dan idi. Ermənistan bu şüardan istifadə etməklə 
münaqişənin sülh yolu ilə nizamlanmasının üsündən 
xətt çəkir. Bu, o deməkdir ki, daha danışıqlara 
ehtiyac qalmır.  Ermənistan bununla Dağlıq Qarabağ 
və ətraf rayonları işğal etdiyini boynuna alır. Bu kimi 
sərsəm bəyanatların müxtəlif erməni siyasətçiləri, 
o cümlədən “Mənim addımım” partiyası tərəfindən 
işlədilməsi onu göstərir ki,  Ermənistan tərəfi Cənubi 
Qafqazda həqiqətən də  münaqişənin daha da 
alovlanmasında ya maraqlıdır, ya da bilərəkdən  
bu cür sərsəm bəyanatlar verməklə vəziyyəti 
gərginləşdirmək istəyir.  Əsas məqsəd isə Paşinya-
nın siyasi xal və nüfuz toplamasıdır. Politoloq deyib 
ki, erməni cəmiyyətinin “böyük Ermənistan” xülyaları 
ilə yaşayan bir cəmiyyət olması tarixdən bəllidir.   
Təcrübə göstərir ki,  siyasətçilər ara-sıra milliyyətçi 
şüarlardan istifadə edib hakimiyyətdə qalır, ya da 
hakimiyyətlərini möhkəmləndirirdilər. Hər bir hal-
da,  Ermənistan bu cür çıxışlarla diqqətdədir. Onun 
qarşısında beynəlxalq hüququn tərəfdarı, iqtisadi 
və hərbi gücü olan ölkə dayanıbdır. Ermənistan 
Kollektiv Təhlükəsizlik Şurası   və Avrasiya İttifa-
qı kimi Azərbaycanın iştirak etmədiyi hərbi siyasi  
təşkilatlara da güvənə bilməz. Bunu artıq erməni 
ekspertləri, partiya təmsilçiləri etiraf edirlər. Çünki 

söhbət birbaşa beynəlxalq hüququn təhdid olun-
masından gedir ki, burada Ermənistanın köməyinə 
heç bir qüvvə çata bilməz.  Ermənistanın bu pafosa 
söykənən təhrikedici bəyanatları sülh danışıq-
larına zərbədir və vəziyyət belə davam edərsə, 
Azərbaycan çıxış yolunu özü müəyyənləşdirəcək. 
Onda Ermənistan üçün heç də ürəkaçan olmaya-
caq. 

Təqdim etdi: 
Anar TURAN, “Xalq qəzeti”

MÜDAFIƏ NAZIRI: Məqsəd yüksək 
döyüş hazırlığına nail olmaqdır  

